
ଉମାଂଗୋଦ୍ଭଵଂ  ଦଂତିଵକ୍ତ୍ରଂ  ଗଣେଶଂ
ଭୁଜାକଂକଣୈଃ  ଶୋଭିନଂ  ଧୂମ୍ରକେତୁମ୍  ।
ଗଲେ  ହାରମୁକ୍ତାଵଲୀଶୋଭିତଂ  ତଂ
ନମୋ  ଜ୍ଞାନରୂପଂ  ଗଣେଶଂ  ନମସ୍ତେ  ॥  1 ॥

ଗଣେଶଂ  ଵଦେତ୍ତଂ  ସ୍ମରେତ୍  ସର୍ଵକାର୍ୟେ
ସ୍ମରନ୍  ସନ୍ମୁଖଂ  ଜ୍ଞାନଦଂ  ସର୍ଵସିଦ୍ଧିମ୍  ।
ମନଶ୍ଚିଂତିତଂ  କାର୍ୟମେଵେଷୁ  ସିଦ୍ଧ୍ୟେ -
-ନ୍ନମୋ  ବୁଦ୍ଧିକାଂତଂ  ଗଣେଶଂ  ନମସ୍ତେ  ॥  2 ॥

ମହାସୁଂଦରଂ  ଵକ୍ତ୍ରଚିହ୍ନଂ  ଵିରାଟଂ
ଚତୁର୍ଧାଭୁଜଂ  ଚୈକଦଂତୈକଵର୍ଣମ୍  ।
ଇଦଂ  ଦେଵରୂପଂ  ଗଣଂ  ସିଦ୍ଧିନାଥଂ
ନମୋ  ଭାଲଚଂଦ୍ରଂ  ଗଣେଶଂ  ନମସ୍ତେ  ॥  3 ॥

ସସିଂଦୂରସତ୍କୁଂକୁମୈସ୍ତୁଲ୍ୟଵର୍ଣଃ
ସ୍ତୁତୈର୍ମୋଦକୈଃ  ପ୍ରୀୟତେ  ଵିଘ୍ନରାଜଃ  ।
ମହାସଂକଟଚ୍ଛେଦକଂ  ଧୂମ୍ରକେତୁଂ
ନମୋ  ଗୌରିପୁତ୍ରଂ  ଗଣେଶଂ  ନମସ୍ତେ  ॥  4 ॥

ୟଥା  ପାତକଚ୍ଛେଦକଂ  ଵିଷ୍ଣୁନାମ
ତଥା  ଧ୍ୟାୟତାଂ  ଶଂକରଂ  ପାପନାଶଃ  ।
ୟଥା  ପୂଜିତେ  ଷଣ୍ମୁଖେ  ଶୋକନାଶୋ
ନମୋ  ଵିଘ୍ନନାଶଂ  ଗଣେଶଂ  ନମସ୍ତେ  ॥  5 ॥

ସଦା  ସର୍ଵଦା  ଧ୍ୟାୟତାମେକଦଂତଂ
ସୁସିଂଦୂରକଂ  ପୂଜିତଂ  ରକ୍ତପୁଷ୍ପୈଃ  ।
ସଦା  ଚର୍ଚିତଂ  ଚଂଦନୈଃ  କୁଂକୁମାକ୍ତଂ
ନମୋ  ଜ୍ଞାନରୂପଂ  ଗଣେଶଂ  ନମସ୍ତେ  ॥  6 ॥

ନମୋ  ଗୌରିକାଗର୍ଭଜାପତ୍ୟ  ତୁଭ୍ୟଂ
ନମୋ  ଜ୍ଞାନରୂପିନ୍ନମଃ  ସିଦ୍ଧିକାଂତ  ।
ନମୋ  ଧ୍ୟେୟପୂଜ୍ୟାୟ  ହେ  ବୁଦ୍ଧିନାଥ
ସୁରାସ୍ତ୍ଵାଂ  ଭଜଂତେ  ଗଣେଶଂ  ନମସ୍ତେ  ॥  7 ॥

ଭୁଜଂଗପ୍ରୟାତଂ  ପଠେଦ୍ୟସ୍ତୁ  ଭକ୍ତ୍ୟା
ପ୍ରଭାତେ  ଜପେନ୍ନିତ୍ୟମେକାଗ୍ରଚିତ୍ତଃ  ।



କ୍ଷୟଂ  ୟାଂତି  ଵିଘ୍ନା  ଦିଶଃ  ଶୋଭୟଂତଂ
ନମୋ  ଜ୍ଞାନରୂପଂ  ଗଣେଶଂ  ନମସ୍ତେ  ॥  8 ॥

ଇତି  ଶ୍ରୀଢୁଂଢିରାଜ  ଭୁଜଂଗ  ପ୍ରୟାତ  ସ୍ତୋତ୍ରମ୍  ।

